
പതിനാറാം കേരളനിയമസഭ

രണ്ടാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1448 16-10-2026-ല്‍ മറുപടിയ്ക്ക്

പഴം-പച്ചക്കറി ഉൽപ്പാദനം

ചോദ്യം ഉന്നയിച്ച അംഗങ്ങൾ

ശ്രീ. അൻവർ സാദത്ത്

ശ്രീ. നാട്ടകം സുരേഷ്

ശ്രീ. സെബാസ്റ്റ്യൻ. എം. ജെ

ശ്രീ. അബിൻ വർക്കി കോടിയാട്ട്

മറുപടി നൽകിയ മന്ത്രി

ശ്രീ. ടി. സിദ്ദീഖ്

(കൃഷി വകുപ്പ് മന്ത്രി)

(എ)  തരിശുനിലങ്ങൾ കണ്ടെത്തി കൃഷിയോഗ്യമാക്കുന്നതിനുള്ള ഏതെങ്കിലും പദ്ധതി

നിലവിലുണ്ടോ; വ്യക്തമാക്കാമോ;

മറുപടി: കേരളത്തിലെ ഉപയോഗശൂന്യമായതും തരിശായി കിടക്കുന്നതുമായ ഭൂവിഭവങ്ങൾ

വാണിജ്യാടിസ്ഥാനത്തിൽ ഉപയോഗ പ്പെടുത്തുന്നതിനായി, New Agriculture Wealth Opportunities-

Driving Horticulture and Agribusiness Networking (NAWO-DHAN) അനുബന്ധ പദ്ധതിക്ക് സർക്കാർ

തുടക്കമിട്ടിട്ടുണ്ട്. പ്രസ്തുത പദ്ധതിയിലൂടെ വാണിജ്യാടിസ്ഥാനത്തിലുള്ള ഉദ്യാനകൃഷി,

ഹൈഡ്രോപോണിക്സ്, സംരക്ഷിത കൃഷി, കൃത്യതാ കൃഷി, ഹൈടെക് ഇടവിള കൃഷി, കൂൺ കൃഷി,

തേനീച്ച വളർത്തൽ, മറ്റു മേഖലകളിൽ ഉൾപ്പെട്ട പ്രവർത്തികൾ എന്നിവ നടപ്പിലാക്കുവാൻ

ഉദ്ദേശിക്കുന്നു. ഭൂവുടമകളെയും കർഷക ഉൽപാദക സംഘടനകളെയും, കൃഷിക്കൂട്ടങ്ങളെയും, കുടുംബശ്രീ

യൂണിറ്റുകളെയും, സ്വയം സഹായ സംഘങ്ങളെയും, സ്റ്റാർട്ടപ്പുകളെയും, യുവജന സംഘങ്ങളെയും

ബന്ധിപ്പിക്കുന്ന ഒരു ഫെസിലിറ്റേറ്ററായി NAWO-DHAN പ്രവർത്തിച്ചു വരുന്നു. നവോ-ധൻ പദ്ധതിയിൽ

നാളിതുവരെ 32 ഭൂഉടമകൾ രജിസ്റ്റർ ചെയ്തിട്ടുണ്ട്. ഇവരിൽ നിന്നുമായി ആകെ 4739.924 ഏക്കർ ഭൂമി

പദ്ധതിക്കായി ലഭ്യമായിട്ടുണ്ട്. പദ്ധതിക്കായി ആകെ ലഭിച്ച ഭൂമിയിൽ നിന്നും പദ്ധതിയിൽ

അംഗങ്ങളായ 3 കർഷക സംരംഭകർക്ക് 23 ഏക്കർ ഭൂമി സർവീസ് ലെവൽ എഗ്രിമെന്റിന്റെ

അടിസ്ഥാനത്തിൽ കൃഷി ചെയ്യുന്നതിനായി ലഭ്യമാക്കിയിട്ടുണ്ട്.

തരിശുനിലങ്ങളിൽ ഉൾപ്പെടെ കൃഷി വ്യാപകമാക്കുന്നതിനായി കാർഷിക വികസന കർഷക ക്ഷേമ

വകുപ്പ് മറ്റു വിള അടിസ്ഥാനമാക്കിയുള്ള പദ്ധതികളിലൂടെയും ഫാം പ്ലാൻ അധിഷ്ഠിത

പദ്ധതികളിലൂടെയും പ്രോത്സാഹനം നൽകി വരുന്നു.

നെൽകൃഷി വികസന പദ്ധതിയിൽ തരിശുനിലങ്ങളിലെ നെൽകൃഷിയുടെ പുനരുജ്ജീവനം ലക്ഷ്യമിട്ട്

നെൽകൃഷി വിസ്തൃതി വ്യാപനം എന്ന ഘടകത്തിൽ ഉൾപ്പെടുത്തി തരിശുനില നെൽകൃഷിക്ക്

പ്രോത്സാഹനം നൽകി വരുന്നു. നിലവിൽ തരിശ് നെൽകൃഷിക്കായി 35000 രൂപ കർഷകനും 5000

രൂപ ഭൂവുടമകൾക്കും ചേർത്ത് ആകെ സഹായധനമായി ഹെക്ടറൊന്നിന് 40000 രൂപ നൽകുന്നു.

തരിശു ഭൂമികളും തെങ്ങിൻ തോട്ടങ്ങളിലെ ഇടപ്രദേശവും ഉപയോഗപ്പെടുത്തി വിള പരിക്രമണം,

ബഹുവിള കൃഷി, ഇടവിള കൃഷി എന്നിവ പ്രോത്സാഹിപ്പിക്കുന്നതിനായി വിളവൈവിധ്യവൽക്കരണം,



വിളതീവ്രത, അവതരണം എന്ന പദ്ധതിയിലൂടെ ചെറുധാന്യങ്ങൾ,പയറുവർഗങ്ങൾ, എണ്ണക്കുരുക്കൾ

എന്നിവയുടെ കൃഷിക്ക് പ്രോത്സാഹനം നൽകുന്നു.

സമഗ്ര പച്ചക്കറി ഉൽപാദന യജ്ഞം പദ്ധതിയിൽ ഉൾപ്പെടുത്തി വിദ്യാഭ്യാസ സ്ഥാപനങ്ങളിലെ

ഉപയോഗിക്കാത്ത, തരിശായി കിടക്കുന്ന സ്ഥലങ്ങളിലും പച്ചക്കറി കൃഷി പോഷകത്തോട്ടങ്ങൾ

സ്ഥാപിക്കുന്ന തിനായി കതിര് എന്ന പ്രത്യേക ഘടകത്തിലൂടെ നടപ്പിലാക്കി വരുന്നു.

(ബി)  കേരളത്തിലെ പഴം-പച്ചക്കറി ഉല്പാദനം വർധിപ്പിക്കുന്നതിനും ഇതര സംസ്ഥാനങ്ങളെ

ആശ്രയിക്കുന്നത് കുറയ്ക്കാനും എന്തെല്ലാം നടപടികളാണ് സ്വീകരിക്കാനുദ്ദേശിക്കുന്നതെന്ന്

വ്യക്തമാക്കുമോ;

മറുപടി: കേരളത്തിലെ പഴം-പച്ചക്കറി ഉൽപാദനം വർധിപ്പിക്കുന്നതിനും അതിലൂടെ ഇതര

സംസ്ഥാനങ്ങളെ ആശ്രയിക്കുന്നത് ഘട്ടംഘട്ടമായി കുറച്ചു കൊണ്ടുവരുന്നതിനും ലക്ഷ്യമിട്ട് കൃഷി

വകുപ്പ് വിവിധ പദ്ധതികൾ ആവിഷ്കരിച്ച് നടപ്പിലാക്കി വരുന്നു.

2026-27 സാമ്പത്തിക വർഷത്തിൽ പച്ചക്കറി ഉൽപാദനം ലക്ഷ്യമിട്ട് സമഗ്ര പച്ചക്കറി വികസന

പദ്ധതിയുടെ ഭാഗമായി 100/- രൂപ വില വരുന്ന വിവിധ പച്ചക്കറി ഇനങ്ങൾ അടങ്ങിയ 0.7 ലക്ഷം

സങ്കരയിനം പച്ചക്കറി വിത്ത് പായ്ക്കറ്റുകളും, 3/- രൂപ വിലവരുന്ന ഒരു കോടി സങ്കരയിനം പച്ചക്കറി

തൈകളും പൂർണ്ണമായും സൗജന്യമായി കർഷകർക്ക് വിതരണം നടത്തി വരുന്നു. വീട്ടുവളപ്പിൽ

പച്ചക്കറി കൃഷി പ്രോത്സാഹനത്തിനായി 10/- രൂപ വില വരുന്ന 4 മുതൽ 5 വരെ പച്ചക്കറി

വിത്തിനങ്ങൾ അടങ്ങിയ 13 ലക്ഷം പച്ചക്കറി വിത്ത് പായ്ക്കറ്റുകളും, വിവിധ മാധ്യമങ്ങൾ മുഖേന 5/-

രൂപ വില വരുന്ന 0.8 ലക്ഷം പച്ചക്കറി വിത്ത് പായ്ക്കറ്റുകളും, ദീർഘകാല വിളകളായ അഗത്തി, മുരിങ്ങ,

കറിവേപ്പ് എന്നിവയുടെ 15/- രൂപ വില വരുന്ന 0.27 ലക്ഷം തൈകളും പൂർണ്ണമായും സൗജന്യമായി

വിതരണം നടത്തി വരുന്നുണ്ട്.

സ്ഥലപരിമിതി മൂലം കൃഷി ചെയ്യാൻ സാധിക്കാത്ത കർഷകർക്ക് മട്ടുപ്പാവ് കൃഷിക്കായി ഒരു കർഷകന്

25 പച്ചക്കറി തൈകൾ, മൺചട്ടി / HDPE ചട്ടികളിൽ ആക്കിയ ഒരു യൂണിറ്റിന് 75% സബ്സിഡി

നിരക്കിൽ ആനുകൂല്യം നൽകി 1650 യൂണിറ്റ് വിതരണം നടത്തുന്നു.

ഓരോ വീട്ടുവളപ്പിലും പോഷകത്തോട്ടം എന്ന ലക്ഷ്യത്തോടെ സംസ്ഥാനത്തൊട്ടാകെ

പോഷകത്തോട്ടങ്ങൾ രൂപീകരിക്കുന്നതിന് പദ്ധതിയിലൂടെ വിഭാവനം ചെയ്ത് പ്രവർത്തനങ്ങൾ

നടപ്പിലാക്കി വരുന്നു. വാണിജ്യ അടിസ്ഥാനത്തിൽ പച്ചക്കറി കൃഷി ചെയ്യുന്ന കർഷകരെ

സഹായിക്കുന്നതിനായി, കുറഞ്ഞത് 10 മുതൽ 15 വരെ കർഷകർ അടങ്ങുന്ന ഒരു ക്ലസ്റ്റർ രൂപീകരിച്ച്

കുറഞ്ഞത് 5 ഹെക്ടറിൽ പച്ചക്കറി കൃഷി ചെയ്യുന്ന ക്ലസ്റ്റർ ഒന്നിന് 1.25 ലക്ഷം രൂപ ധനസഹായം

നൽകിക്കൊണ്ടുള്ള പദ്ധതി ഘടകമാണിത്. പൊതു അല്ലെങ്കിൽ സ്വകാര്യ ഉടമസ്ഥതയിലുള്ള

തരിശുഭൂമികളിൽ പച്ചക്കറി കൃഷി നടത്തുന്ന കർഷക ക്ലസ്റ്ററുകൾ, വനിതാ ഗ്രൂപ്പുകൾ എന്നിവരും

പദ്ധതിയിൽ പങ്കാളികളാകുന്നു.

ക്ലസ്റ്ററുകളിൽ ഉൾപ്പെടാതെ കൃഷി ചെയ്യുന്ന കൃഷിക്കാർക്ക് സ്റ്റാഗേർഡ് ക്ലസ്റ്ററിൽ ഉൾപ്പെടുത്തി

ഹെക്ടറൊന്നിന് പന്തൽ ആവശ്യമുള്ളതിന് 25,000/- രൂപയും, പന്തൽ ആവശ്യമില്ലാത്തതിന്

20,000/- രൂപയും ധനസഹായം നൽകുന്നു.

തദ്ദേശീയവും വിദേശീയവുമായ ഫലവർഗ വിളകളുടെ കൃഷി പ്രോത്സാഹിപ്പിക്കുന്നതിനും, ഫലവർഗ

വിളകളുടെ ഉൽപാദനത്തിൽ സ്വയംപര്യാപ്തത കൈവരിക്കുന്നതിനായും കൃഷി വകുപ്പിന്റെ

ആഭിമുഖ്യത്തിൽ 2024-25 മുതൽ നടപ്പിലാക്കുന്ന ഒരു ബൃഹദ് പദ്ധതിയാണ് പഴവർഗ ക്ലസ്റ്ററുകളുടെ

രൂപീകരണം. പദ്ധതിയുടെ ഭാഗമായി വിവിധ ഇനം ഫലവർഗങ്ങളുടെ വിസ്തൃതിയും ഉൽപാദനവും

വർദ്ധിപ്പിക്കുന്നതിന് സാധിച്ചിട്ടുണ്ട്.

വി.എഫ്.പി.സി.കെ. മുഖേന നടപ്പിലാക്കുന്ന പ്രവർത്തനങ്ങൾ

വി.എഫ്.പി.സി.കെ മുഖേന വാണിജ്യാടിസ്ഥാനത്തിൽ പഴം-പച്ചക്കറി കൃഷി ചെയ്യുന്നവരെ

ഏകോപിപ്പിച്ച് സ്വാശ്രയ സംഘങ്ങൾ രൂപീകരിച്ച് ശാസ്ത്രീയമായ കൃഷിരീതികളിൽ അവബോധം

നൽകി വരുന്നു. പഴം-പച്ചക്കറികളുടെ ഉത്പാദനവും ഉത്പാദനക്ഷമതയും വർധിപ്പിക്കുന്നതിനായി

ഗുണമേന്മയുള്ള വിത്തുകൾ, നടീൽവസ്തുക്കൾ, മറ്റ് ഉത്പാദനോപാധികൾ എന്നിവ സമയബന്ധിതമായി

കർഷകർക്ക് ലഭ്യമാക്കിവരുന്നു. കൂടാതെ, ജൈവ ഉത്പാദനോപാധികളുടെയും വളങ്ങളുടെയും

വിതരണം, വന്യജീവി ആക്രമണത്തിൽ നിന്നും കൃഷിയെ സംരക്ഷിക്കാൻ സൗരോർജ വേലി,

കൃത്യമായി വായ്പ തിരിച്ചടയ്ക്കുന്ന കർഷകർക്ക് 2% പലിശയിളവ്, പുതിയ കർഷക വിപണികൾ

തുടങ്ങുന്നതിനും നിലവിലുള്ളവ ശാക്തീകരിക്കുന്നതിനുമുള്ള പദ്ധതി തുടങ്ങിയ പ്രവർത്തനങ്ങൾ

നടപ്പിലാക്കുന്നതാണ്.

ഇതുകൂടാതെ, VFPCK-യുടെ ഫീൽഡ് തല ഉദ്യോഗസ്ഥർ തോട്ടം സന്ദർശിക്കുകയും വിവിധ പരിശീലന

പരിപാടികൾ നടത്തുകയും ചെയ്യുന്നു. ഗുണമേന്മയുള്ള ടിഷ്യു കൾച്ചർ തൈകൾ, ജൈവ

ഉൽപാദനോപാധികൾ, സൂക്ഷ്മ മൂലകങ്ങൾ മുതലായവ സമയബന്ധിതമായി ലഭ്യമാക്കുന്നു. വാഴ

കൃഷിക്ക് ആവശ്യമായ വായ്പ, ഇൻഷുറൻസ് പരിരക്ഷ എന്നിവയും സമയബന്ധിതമായി

നടപ്പിലാക്കുന്നുണ്ട്. VFPCK-യുടെ 298 കർഷക വിപണികൾ വഴി ഉൽപന്നം ന്യായമായ വിലയ്ക്ക്

വിറ്റഴിക്കാൻ സാധിക്കുന്നു. വാഴയുടെ കയറ്റുമതി അധിഷ്ഠിത കൃഷി പ്രോത്സാഹിപ്പിക്കുന്നതിന്റെ

ഭാഗമായി NRCB-യുമായി ചേർന്ന് VFPCK നേന്ത്രവാഴയുടെ കടൽമാർഗ കയറ്റുമതി പ്രോട്ടോക്കോൾ

വികസിപ്പിച്ചു. ഇതിന്റെ ഭാഗമായി വാഴ കർഷകരുടെ 50 കയറ്റുമതി ക്ലസ്റ്ററുകൾ രൂപീകരിക്കുകയും

ആവശ്യമായ പരിശീലനം ഉദ്യോഗസ്ഥർക്കും ക്ലസ്റ്റർ കർഷകർക്കും SHM ധനസഹായത്തോടെ

നടത്തുകയും ചെയ്തു.

സ്റ്റേറ്റ് ഹോർട്ടിക്കൾച്ചർ മിഷൻ മുഖേന നടപ്പിലാക്കുന്ന പ്രവർത്തനങ്ങള്‍

കേരളത്തിലെ പഴം-പച്ചക്കറി ഉൽപാദനം വർദ്ധിപ്പിക്കുന്നതിനും ഇതര സംസ്ഥാനങ്ങളെ

ആശ്രയിക്കുന്നത് കുറയ്ക്കുന്നതിനുമായി സംസ്ഥാന ഹോർട്ടിക്കൾച്ചർ മിഷൻ-കേരള, കേന്ദ്രാവിഷ്കൃത

പദ്ധതിയായ മിഷൻ ഫോർ ഇന്റഗ്രേറ്റഡ് ഡെവലപ്മെന്റ് ഓഫ് ഹോർട്ടികൾച്ചർ (MIDH) വാർഷിക

പദ്ധതിയിൽ ഉൾപ്പെടുത്തി വാഴ, കൈതച്ചക്ക, പപ്പായ, സ്ട്രോബറി, മാവ്, പ്ലാവ്, റംബൂട്ടാൻ,

അവോക്കാഡോ, ഡ്രാഗൺ ഫ്രൂട്ട് മുതലായ ഫലവർഗ വിളകളുടെയും ഹൈബ്രിഡ് പച്ചക്കറി

വിളകളുടെയും കൃഷിവ്യാപനത്തിനായി പ്രോത്സാഹനം നൽകുന്നു.

കേരളത്തിലെ പഴം-പച്ചക്കറി ഉൽപാദനം വർധിപ്പിക്കുന്നതിനും ഇതര സംസ്ഥാനങ്ങളെ

ആശ്രയിക്കുന്നത് കുറയ്ക്കുന്നതിനുമായി RKVY DPR പ്രകാരം നല്ല കൃഷിരീതികൾ (Good Agricultural

Practices) അവലംബിച്ചുകൊണ്ട് പഴങ്ങളുടെയും പച്ചക്കറികളുടെയും മൂല്യശൃംഖല (Value Chain)

ശക്തിപ്പെടുത്തുക എന്ന പദ്ധതി സംസ്ഥാന ഹോർട്ടികൾച്ചർ മിഷൻ 2026-27 സാമ്പത്തിക

വർഷത്തിൽ നടപ്പിലാക്കാൻ ഉദ്ദേശിക്കുന്നു.

(സി)  സർക്കാരിൽനിന്നും എന്തെല്ലാം ആനുകൂല്യങ്ങളാണ് കർഷകർക്ക് ലഭിക്കുന്നത്‌ എന്ന്

വ്യക്തമാക്കാമോ; ആയത് സമയബന്ധിതമായി ലഭ്യമാക്കാൻ എന്ത് നടപടികളാണ്

സ്വീകരിച്ചിട്ടുള്ളത്; വിശദമാക്കാമോ?

3



മറുപടി: സർക്കാരിൽ നിന്നും കർഷകർക്ക് കാർഷിക വികസന കർഷക ക്ഷേമ വകുപ്പ് മുഖേന

വിവിധ സംസ്ഥാനാവിഷ്കൃത പദ്ധതികളിലൂടെയും കേന്ദ്രാവിഷ്കൃത പദ്ധതികളിലൂടെയും, മറ്റു ക്ഷേമ

പദ്ധതികളിലൂടെയും ആനുകൂല്യങ്ങൾ നൽകി വരുന്നുണ്ട്. ഇവയുടെ വിശദാംശങ്ങൾ അനുബന്ധം ആയി

ചേര്‍ക്കുന്നു. പ്രസ്തുത ആനുകൂല്യങ്ങൾ സമയബന്ധിതമായി ലഭ്യമാക്കുവാൻ കൃഷി വകുപ്പ് വിവിധ

ക്രമീകരണങ്ങൾ ഏർപ്പെടുത്തിയിട്ടുണ്ട്. ബഡ്ജറ്റിൽ പ്രഖ്യാപിക്കുന്ന പദ്ധതികൾക്ക് സാമ്പത്തിക

വർഷത്തിന്റെ ആരംഭത്തിൽ തന്നെ ഭരണാനുമതികൾ നൽകുവാനുള്ള നടപടികൾ സ്വീകരിക്കാറുണ്ട്.

ഫണ്ട് ലഭ്യതക്കുറവ് നേരിടുന്ന സാഹചര്യങ്ങളിൽ, മുൻഗണനാ മേഖലകൾക്ക് സഹായം

നൽകുന്നതിനുള്ള വിനിയോഗ ക്രമീകരണങ്ങൾ നടപ്പിലാക്കുന്നു. വിവിധ ഉത്പാദനോപാധികൾ

പാടശേഖര സമിതികൾ പോലുള്ള പ്രാദേശിക സ്ഥാപനങ്ങളിലൂടെ സഹായങ്ങൾ നേരിട്ട്

കർഷകരിലേക്ക് എത്തിക്കുന്ന സംവിധാനം ഉറപ്പാക്കുന്നു. ഇവ കൂടാതെ സമയാസമയങ്ങളിൽ വിവിധ

തലങ്ങളിലുള്ള അവലോകന യോഗങ്ങൾ നടത്തി വിവിധ ആനുകൂല്യങ്ങൾ അർഹരായ കർഷകർക്ക്

ലഭിക്കുന്നു എന്നും ഉറപ്പുവരുത്തുന്നു.

സെക്ഷൻ ഓഫീസർ

